
Eth cors s´a acabat e podem díder que se mos a passat 

volant, semble qu´ère ager madeish quan començauem e 

mos trapam ath finau. 

Eth futur  que mos demore non semble massa  segur, mès   

entath pròplèu cors non se demoren  massa  cambis ne a 

nivèu de professorat, ne enes activitats generaus deth 

centre. 

Cau mès que jamès conscienciar ara mainadèra qu´es 

estudis son plan importants, qu´er esfòrç e era excelléncia 

en trebalh seràn es punts de partida en un mon de cambi. 

Era escòla a d´anar en aguest sentit, e vosates, es familhes 

cau qu´ajudetz  en aguest procés. 

Ja se vos comentèc ena revista nº 11 que diesharam de dar-

vos era revista en CD, auratz d´acostumar-vos a  aguardar en 

blòc der Estudi  e era pagina web renauida. 

http://blocs.xtec.cat/estudialejandro/ 

Vos desiram un BON OSTIU, e aqueres familhes que non ac 

estatz  passant massa ben, dar-vos ànim  e encoratjar-vos a 

seguir entà deuant. 

 

http://blocs.xtec.cat/estudialejandro/

En 2012 se cumplís eth 10au aniversari des bilhets e sòs en euròs. Er 1 

de gèr de 2002 er efectiu d’euròs comencèc a circular en 12 Estats 

membres dera Union Euròpèa. 

Entà commemorar aguest eveniment auem participat ena CARRÈRA 

DER EURÒ. 

Pendent es mesi de gèr enquià març es escolans de CM e CS auien 

era possibilitat de participar en un concors on –line en 

http://www.ecb.euròpa.eu/eurò/play/run/html/index.es.html sus er eurò 

organizat peth Banc Centrau Euròpèu. 

 

Aguesta edicion ère destinada a 

toti es mainatges e mainades 

d’enter 9 e 12 ans residents ena 

Union Euròpèa. 

 

En aguest jòc es nòsti 

escolan@s an podut descorbir 

damb Alex er univèrs der eurò. 

L’an ajudat a superar es sèt 

nivèus e an arremassat tanti 

euròs com an podut. 

 

 

http://www.ecb.europa.eu/euro/play/run/html/index.es.html


 - 5 - 

 

Tanben an vist quina moneda 

correspon a cada país e es 

caracteristiques qu’a cadua 

deres. 

E an coneishut quini son es 

elements de seguretat des 

bilhets. 

Demoram qu’a compdar d’ara 

non i age arrés que les pogue 

enganhar e sapiguen 

reconéisher es bilhets faussi. 

 
 

 

Se clicatz sus era imatge poiratz 

veir un vidèo a on s’expliquen es 

mesures de seguretat. 

 

 

 A mejans d’abriu eth nòste escolan Juan Daniel Zarate Zurita 

recebec un misstage de: 

Belén Pérez Esteve  
Consultora 

Comunicación sobre Billetes y Monedas en Euròs 

Banco Central Euròpeo 
Kaiserstrasse 29  
60311 Frankfurt am Main  

anonciant-le  qu’auie obtengut ua puntuacion enter eth 5au e eth 100au 

lòc. 

http://www.ecb.europa.eu/euro/html/index.es.html#playerWrapper

Eth prèmi ei  un “Set de La Escuela del Eurò” que conten: colors, 

creion, goma, nòtes adesiues, un règle, un tapís entar arrat, un clauer, 

ua samarreta, un caièr e un jòc de bòlis. 

 

  

 

 

 

Mès non mos desbrembam de felicitar  

tanben ara rèsta de participants, 

 de 4au enquià 6au. 

Demoram qu’auesquetz passat  

bones estones, ath delà d’apréner fòrça 

causes  

sus era nòsta moneda.  

 

Moltes felicitats Juan Daniel! 

Èm plan orgulhosi de tu!! 

Es escolans e escolanes de 4au auem estudiat es fòrces e era formulacion 

d’ipotèsi. E entà compréner un shinhau mielhor qu’ei aquerò des fòrces e era 

fòrça de heiregament auem hèt diferentes experiéncies.  

Ua des experiéncies, entà demostrar qu’era fòrça de heiregament depen dera 

superfícia deth solèr, a estat tirar  ua  bòla  per  rampes  damb  superfícies  

diferentes  e  pendents d’arribentors diferentes. 

 

Auem hèt 3 rampes: 

 

1. Era superfície planèra e era pendent fòrça baisha. 

2. Era superfície damb escalèrs e fòrça pendent. 

3. Era superfície planèra era pendent mens arribenta. 

 

FORMULAM  ERA  IPOTÈSI: 

Jo creigui  que guanharà era bòla que baishe pera rampa 2,  pr’amor qu’a mès 

pendent. 



 - 8 - 

 

COMPROVACION   

Dempús de hèr bèri intents de lançament, toti ath madeish temps e 

cronometrant, observèrem qu’era bòla que baishaue pera superfície lisa  e era 

pendent non guaire mès baisha qu’era 2, anaue mès de prèssa. 

 

 
 

1, 2, 3… lançam! Demoram entà arturar eth 

cronomètre e era bòla. 

 

ES RESULTATS 

 

 

Aguesta triguèc 2’1 segons 

Aguesta 3 segons. 

 

 

E aguesta 2 segons 

 

CONCLUSIONS 

Damb aguesta experiéncia non sonque auem observat era fòrça de heiregament 

senon que tanben auem vist qu’es bòles reaccionen diferent quan se les aplique 

ua fòrça en lançar-les 

Era superfície lisa hè qu’era bòla baishigue mès de prèssa qu’era superfície 

rugosa. 

Ariadna Serrabona Ares 

4au 

 Es mainatges e mainades de 2au. tot 

seguint ues instruccions an bastit 

aguestes polides maquetes:        

 Es mainatges e mainades de 2au.  

Sémien dentilhes  e obsèrven eth sòn 

creishement. 

  

 

 

 

1.Metem era tèrra.                                   2.Passam eth rastèth. 

 

 

 

 

                 

3.Semiam es dentilhes . 

 

 

 

 

 

4.Barrejam es dentilhes  ena tèrra damb eth rastèth . 

                       5.Adaiguam. 

 

 

 

 

 

 

6.Etiquetam.                          7.Metem dehòra e demoram. 

 

 

                                               

 

 

8. An passat 21 dies e aguardatz coma an creishut!!! 

Enguan  auem collaborat 

damb era A.M.P.A. dera 

nòsta escòla entara venta 

de libres de segona man. 

 

Òc! Çò que liegetz: de 

segona man. Ei ua bona 

iniciativa pr’amor qu’atau 

le treiguem mès profit as 

libres, non cau crompar-les 

tostemp e refortilham era nòsta abitud lectora sense que supause auer de 

gastar fòrça sòs. Non dideratz pas que non ei interessant ? 

 

A prumèra ora mo 

n’encuedèrem de classar 

es libres per tematiques : 

aventures, mistèri, 

sciéncia...  tanben 

metérem es pannèus entà 

qu’era gent sabesse 

qu’èrem aquiu… 

Siguec ua jornada diferenta e fòrça interessanta perque coneishérem com ei 

ua paradeta des der inici enquiath finau! 

Era opinion des nòsti escolans e escolanes de Cs ei: 

 

“M’a agradat fòrça pr’amor qu’ei molt divertit, encara qu’un shinhau complicat. 

Aguest còp è mielhorat molt en velocitat.  

Non i a auut molta diferéncia entre eth campionat deth trimestre passat e eth 

d’ager, sonque qu’an mielhorat es dessenhs, que durèc dus dies  e que i auien uns 

auti prèmis.”  Fabián 

 

“Eth concors Supertics m’a semblat fòrça divertit, mès m’agradèc mès era auta 

edicion perque durèc mès temps. M’agradarie que siguesse mès long.” Sara 

 

“Aguest campionat de Supertics m’a semblat fòrça divertit perquè toti jogàuem arh 

còp, se sentien fòrça clics e aquerò te desconcentraue un shinhau.  

Era diferéncia daguest campionat damb eth deth trimestre passat ei que pensi qu’è 

mielhorat en calcul mental. Ara me cau mielhorar era velocitat.” Paula 

 

“Eth campionat Supertics m’a semblat interessant e divertit. Des deth prumèr 

campionat qu’è eth, mès m’agradèc mès er aute còp pr’amor que durèc dus dies e i 

participèrem fòrça estones”. Carla Adriana 

 

“Eth campionat Supertics m’a agradat molt per qu’ère molt divertit jogar damb Mat, 

Emma, Brutus...  M’ac passi ben participant en concors deth Supertics.” Melary 

 

“Eth concors de Supertics m’agrade, mès aurie de durar dus dies. I aurie d’auer un 

aute personatge dempús deth Taurus”. W. Jhoyver 

“Eth concors campionat Supertics m’agradat fòrça perquè è guanhat uns prèmis. 

Voleria que durèsse dus o tres dies. Eth tercer campionat m’a agradat mès qu’es 

auti ja qu’auia mès practica.” Juan Daniel 

 

“Eth campionat a jo ma semblat ben, no m’agradat que durèsse pòc temps, aurie 

d’èster com eth de noveme que durèc dus dies. En aguest campionat è vist que 

non an participat guairi mainatges, en er aute i auie mès competéncia.“ Nathaly 

 

Aguest campionat m’a agradat fòrça, pr’amor que toti auem participat e molt ben ac 

auem hèt. En mes noveme hérem eth prumèr Supertics qu’encara que siguec eth 

primer mos gessec fòrça ben, aguest an m’a agradat encara mès per qu’ara ac 

hèm toti molt mielhor...  

Solet auem podut participar pera tarde pr’amor qu’auíem piscina, mès es resultats 

an estat boni.” Laura 

 

“Jo pensi qu’aquest còp eth campionat a durat pòc temps, e m’auesse agradat que 

durèsse mès temps. Toti semblauem contenti en tot jogauen, e ath delà aprenem a 

hèr calcul mentau en un campionat.” Jessica 

 

 

“Eth campionat de Supertics m’a semblat ben perque m’è emocionat mès e è auut 

mès ganes de hèr eth campionat qu’en er aute que m’engüegèc mès . Aguest còp 

hè participat en nivèu 3 e 2, en cambi, en eth prumèr sonque m’atrevia damb eth 1 

perque non èra tan rapida.” Tatiana  

  

“Aguest campionat m’a semblat ben mès serie mielhor de dus dies per qu’atau 

auem mès temps. 

Jo pensi qu’en aguest campionat è mielhorat mès qu’en er aute deth mes de 

noveme. 

En aguest campionat I auie molti participants. Toti es escolans der Alejandro 

Casona an mielhorat molt en Supertics e an collaborat toti” Rodrigo  

Hè uns dies mos auem amassat en ua aula des escolans de 4au, 5au e 6au entà parlar sus eth bon 

usatge de tot çò que mos aufrís Internet. 

Un còp que mos presentèren ath mosso d’esquadra que mos anaue a hèr era charrada, Carles Toni,  

s’inicièc un supòsit de situacions que pòrte ar alumnat a participar en un debat sus coma usam era 

xarxa: era màger part an Facebook mès non saben que baren informacion a fòrça gent, non sonque 

as amics agregadi. Se reflexione tanben sus era webcam e era sua ubicacion, sus dar era 

contrasenha a coneishudi, per molta confidança que mos inspiren. Fin finau se parlèc de çò que 

supausen delictes ena xarxa e des perilhs qu’auem de hèr a saber e non pas amagar-les pr’amor 

qu’ei pitjor. Tanben se visualizèren vidèos sus aguestes informacions entà poder hèr ua reflexion 

sus eth mau usatge des recorsi d’Internet, tant coma productors coma receptors d’aguestes 

situacions. Era charrada a estat clara e precisa, damb situacions dera vida vidanta que non mos son 

bric desconeishudes pr’amor des naues generacions tecnologiques que pugen ena societat. Atau 

l’auem trapat convenienta e profitosa. Tot e atau non an auut guaires dubtes sus eth foncionament 

ne curiositats sus conseqüéncies legaus d’un mau usatge pr’amor que toti n’èm coneishedors de 

fòrça causes d’aguest món. Simplament era foncion dera escòla a estat de rebrembar-mos tot çò 

que conven entara nòsta proteccion e entà hèr-mos conscients dera conveniéncia d’un bon usatge 

de toti aguesti mejans. 

 

    

 

Moments dera explicacion sus qué 

auem en Internet. Toti èrem atents a çò que condaue 

Toni… 

Es escolans e escolanes de CS mos balhen era sua opinion sus era experiéncia d’auer montat ua 

“paradeta” entà véner es manualitats hètes pera mainadèra der estudi damb era finalitat 

d’arremassar sòs entàs cònvis. 

(Jhoyver) A jo m’a agradat perque i auéc fòrça persones que collaborèren damb nosati, en tot 

campar, crompar o dar era volontat! 

(Juan Daniel) Ath començament auia vergonha mès dempús acabè divertint-me 

(Rodrigo) Auem trabalhat e auem sabut estar-i... m’a agradat! 

(Tatiana) Mos a costat que venguessen es francesi pr’amor que parlàuem espanhòl e non mos 

compreníem. 

(Sara) Ath principi non m’agradaue pr’amor que non i auie gent mès, ara fin, venguec fòrça gent 

(Adriana) A estat ua experiéncia fòrça bona pr’amor qu’era escòla a collaborat e nosati tanben. A 

estat per ua “bona causa”. 

(Mª Elena) a estat ua sensacion fòrça bona poder èster damb es auti companhs mèns e ajudar-mos 

entre toti a véner. 

(Laura) M’a agradat quan era gent venie e crompaue mès tanben m’agradèc qu’es mèns companhs 

hesquessen propaganda 

(Mélary) Aguesta experiéncia m’a agradat molt perque des d’un principi non auia seguretat de jo 

madeisha e, ara fin, me’n sò dat compde que qu’ac hèja plan ben! 

Eth passat 17 de mai es escolans e escolanes de 2au e 3au de 

primària der Estudi de Les, representèren ena sala d’espectacles dera 

Escòla Garona  era òbra de teatre “SETIAT SE HÈ GRÒS ETH CUU”  er 

autor dera madeisha ei Jose Felix Baldoví Villa e quau a estat adaptada 

e arrevirada ar aranés per Rosa Aragonés e Maria Puyol. 

En totau actuèren un totau de 17 personatges que siguèren per orde 

d’aparicion:  

BRUISHA: Lin Boya,  

PIRATA: Gabi Vidal,  

INDI: Daniel Barranco,  

ANONCI 1: Lucero Castro,  

ANONCI 2: Soltane Seridi,  

EXTRATERRÈSTRE: Jose Maria 

Navalón,  

TÒN: Toni Boya,  

ROSETA: Jana Padró,  

CISQUETA: Elisabeth Colomer,  

ANONCI 3: Tristán Cortes,  

ANONCI 4; HILHA: Vera 

Combalié,  

MAIR: Nerea Bustos,  

ANONCI 5;FOTBOLISTA: 

Nikolay Dichkov,  

ENTRENADOR: Brahayan 

Luizaga,  

PAIR: Derek Barrabés,  

ANONCI 6; CARMELA: Emilser 

Escalante,  

MAJORDÒM: Mihaela Mosor.  

Ua fòto de toti es actors e actritz en acabar era òbra 

 

 

Es mainatges d’aué en dia mos passam eth dia setiadi ena butaca 

de casa campant era television, e cada viatge son mens es estones que 

jogam e mos botjam. 

Aguesta òbra sage de hèr-mos a reflexionar sus era nòsta vida e eth 

nòste temps de léser. Mos vò transméter que totes aqueres estones que 

mos passam deuant dera television mos hèn a pèrder era possibilitat de  

víuer e conéisher d’autes experiéncies e aventures.  

Era representacion comence en ua cadia de television e en tot auançar 

era òbra aguesta television, que tan estimam, mos harà víuer moltes 

suspreses e aventures, tostemp sajant de passar ua estona fòrça 

divertida. 

Es nòsti petiti actors e es nòstes petites actritz ac hèren molt ben e de 

ben segur qu’a estat ua experiència que non desbrembaràn jamès. 

Eth passat 24 d’abriu mos visitèc Cristina Enseñat Beso, mèstra e autora deth 

conde qu’amasse tres petites istòries sus animaus, publicat laguens dera 

colleccion Pepita Caubet editada peth Conselh Generau e illustrat per Carme 

Tamarit Paredes. Es escolans de P-3 

enquia quatau auèren eth privillegi 

d’escotar es istòries narrades pera 

pròpria autora, ath delà, era mainadèra 

de dusau e tresau premanic ua entrevista 

entà conéisher ben d’apròp eth procés 

d’ellaboracion d’un conde. 

 

Es istòries dera garia Marieta, eth saumet Pepet e eth gosset Jaimet mos 

parlen sustot deth valor dera amistat, en tot criticar es actituds arrogantes e 

deféner es valors dera fidelitat e eth coratge. Aguestes tres istòries ath delà 

de hèr-mos a passar ua bona estona, se convertíssen atau en un esturment un 

pialòt util entà trebalhar era educacion en valors. 

Eth 24 d´abriu mos visitèc era mèstra e escrivana Cristina Enseñat 

Beso autora deth libre: ”Era garia Marieta e era esquiroleta  

Ramoneta,  Eth Saumet Pepet e eth shivau Pau, Eth gosset Jaimet e 

era gata Marissa”       

Era mainadèra de 2au e 3au le volec hèr ua entrevista que poiratz 

liéger  ara seguida: 

    

1ªLucero: Quina ei era tua profession? Era mia profession 

ei mèstra. Perqué as escuelhut aguesta profession? Perque 

m´agraden fòrça es mainatges e mainades, poder  

ensenhar-les e formar-les coma persones,ei ua 

causa que tostemp m´auie agradat. 

2ªBrahayan: Ès maridada?Òc que sò maridada. As hilhs o 

hilhes? Quanti/es? È dues hilhes, mès granes que 

vosati/es, que  se diden Jana e Clara. 

3ªAntonio: Coma ei que t´agrade tant escríuer? M´agrade  

fòrça escríuer des de ben petita, en tot méter 

aquerò que se ditz color damb molta 

imaginacion e fantasia.  

4ªMihaela: A tu de petita t´agradaue liéger? E ara?  Non massa, 

mès comics  e condes cuerti òc. Ara de grana 

m´agrade fòrça mès liéger. 

5ªDerek: T´a costat escríuer aguesti condes?  Non m ´a 

costat bric escríuer aguesti condes, perque 

quan èren petites es mies hilhes les condaua 

aguestes istòries. 

6ªTristan: Quant de temps tardès en hèr aguest libre? Tardè un 

an en hèr-le tot, mès en escriuer-les ua 

setmana. 

7ªGabriel: Quin conde  t´agrade mès des tres? Perqué? Eth 

conde que mès m´a agradat ei “Eth gosset 

Jaimet e era gata Marissa”, perque les condaua 

aguesti condes as mies hilhes e les agradauen 

fòrça. 

8ªJosè Maria: Ei eth prumèr libre qu´escriues? Òc qu´ei eth 

prumèr libre qu´è escrit  e m´a hèt molta 

illusion. 

9ªNikolay: T´a ajudat quaquarrés a hèr  aguesti condes? Non m´a 

ajudat arrés a  escríuer aguesti condes, a hèr 

es diboishi òc, era illustradora Carmen 

Tamarit Paredés.  

10ªNerea: As auut d´aguardar bèth libre, internet… entà escríuer es 

tres condes? Non è auut d´aguardar en cap lòc, tot 

a gessut dera mia imaginacion. 

11ªDaniel: Per qué as hèt tres condes en aguest libre? E hèt 

tres condes en 

aguest libre 

perque son molt 

cuertets. 

12ªVera Cruz: Perqué en conde de “Eth Saumet Pepet e eth shivau 

Pau, son es diboishi pintadi en blanc? Perque era 

illustradora volec  utilizar tres tecniques 

diferentes entàs tres condes, tà hèr-les mès 

atractius. 

13ªElisabeth:Perqué en conde de “Era garia Marieta  e era 

esquiroleta Ramoneta , eth títol l´as hèt a rimar? L´è hèt a 

rimar entà captar era atencion dera mainadèra. 

14ªJana: Perqué era garia Marieta e era esquiroleta Ramoneta se 

pòrten tan mau? Se pòrten tan mau perque pensen de 

forma diferenta, mès era garia Marieta, ara 

fin se portèc ben damb era esquiroleta 

Ramoneta e es auti animaus deth bòsc. 

15ªLin: Perqué toti es condes son d´animaus? Perque pensè 

qu´ara mainadèra les agradarien fòrça es 

istòries  d´animaus. 

16ªEmilser: T´auesse agradat  a tu hèr es diboishi? M´auesse 

agradat fòrça poder hèr es diboishi perque 

desde petita me shautaue  diboishar. 

17ª Soltane: T´a agradat estar damb  toti nosati e nosates? M´a 

agradat molt èster damb toti vosati e vosates 

e a sigut molt emocionant. 

                  

 

 

 

 

 

 



 27 

Era mainadèra hèc uns polidi diboishi entà acompanhar aguesta 

entrevista: 

Era escrivana mos dediquèc ues paraules  e signèc eth libre, en tot 

auer un rebrembe deth sòn pas per Estudi. 

 

    

 

 

 

 

 

 



 29 

 

 

Es mainatges e mainades de P-3 e P-4 anèrem, eth dimars dia 7 de junh, a 

conéisher era bibliotèca de Vielha.  

Era prumèra causa que hèrem en arribar en Vielha siguec esdejoar (causa 

fòrça importanta) e despús un viatge neurits entrèrem ena casa des libres. 

Aquiu ja sabien dera nòsta visita e mos demorauen. Auien premanit ues 

polides activitats entà cadun des grops.  

Entara mainadèra de P-3 es activitats virèren ath torn deth nòste projècte 

interdisciplinar sus eth cargòlh e despús des salutacions abituaus, mos 

seiguerem per grops en tèrra. Ua amabla senhora mos ensenhèc  fòrça 

condes de totes es mesures e formes, tanben bèth un damb musica e 

autanplan damb lumetes. 

Un còp vist un pialèr de condes era senhora mos condèc  un polit conde damb 

un cargòlh de protagonista e nosati participauen hènt es gesti que mos 

indicaue era senhora.  Mos agradèc molt. 

Finaument nosati madeishi agarrèrem condes entà aguardar-les soleti e abans 

de díder adiu e gràcies mos hèren un present, un petit conde. 

Atau que tornèrem entàth nòste pòble de Les, plan erosi e damb ganes de 

tornar un aute còp tara casa des libres. 

Es nòsti mainatges/des escotant e participant. 

Prepausa estètica: pensar damb era pintura 

Pensar damb era pintura mos ha de portar a apréner a pensar en 

tèrmes de sensacions, formes, composicions, en tot aplicar eth 

rasoament logic ara contemplacion der art entà hèr des escolans uns 

boni contempladors: que gaudisquen, 

mès que critiquen e agen un critèri e 

siguen capables de crear. 

Mos cau exercitar diferentes abilitats 

de pensament per miei d’un quadre 

(observacion, formular ipotèsi, 

imaginar, rasoar, interpretar, ...) e 

arténher actitudes autant intellectuaus 

coma sensitives e emotives a compdar dera analisi e deth trabalh 

creatiu de bères pintures. 

"Enlloc de posar sempre la intel·ligència per damunt i contra els sentiments, un 

educador hauria de centrar els seus esforços en fer que els desitjos fossin més 

intel·ligents i les experiències intel·lectuals més plenes d'emoció." M. Lipman. 

Filosofia a escola, pàg. 218. 

En bères classes de filosofia auem trabalhat a compdar d’ua imatge, 

autant òbres d’art coma òbres de produccion pròpria coma eirina entà 

potenciar eth dialòg enes nòsti escolans e escolanes. 

Aciu auetz bères ues d’aguestes produccions pròpries hètes pes 

escolans e escolanes de cicle superior. 

 

PAULA 

ADRIANA 

MARIA ELENA 

SARA 

JHOYVER 

JESSICA 

Es escolans e escolanes de P5, coma que lèu toti ja sabem liéger e 
escríuer, auem hèt un conde. Era idia siguec de Ròsa que mos didec 
que le meterie en Bloc dera escòla e atau le poirien véir tota era gent 
que volguesse. Toti auem hèt eth nòste conde e ath delà, era nòsta 
mèstra M. Carmen, l’a escanejat e n’a hèt un entar estudi, damb 
ua huelha de cada un de nosati. 

Non a pas estat ua faena facila: prumèr mos calec pensar es 
personatges que volíem que gessessen, tant es principaus coma es 
segondaris. Dempús es lòcs a on passarie eth conde, es objèctes 
qu’auríem de besonh; tanben auérem de cercar ua manèra de 
començar e acabar eth conde e, fin finau, auérem de decidir quin títol 
le volíem méter. 

Quan auérem tot açò prèst,entre toti anèrem elaborant cada ua des 
pagines; les escriuíem en tablèu, dempús les liegíem, les copiàuem ena 
nòsta huelha, corregíem, se i auie bèra fauta, e alavetz ac repassauem 
damb uns rotoladors fini. Entà acabar hègem eth diboish e le 
pintàuem. I auec còps que mos costaue meter-mos d’acòrd entà véir 
que i escriuíem o quines causes auíem de diboishar, mès tot e èster un 
trabalh un shinhau pesat mos ac auem passat ben en tot hèr-le. 

Eth nòm dera princesa “Enavil” gessec damb letres des nòms des 
mainades dera classe e eth nòm deth princep “Demagepaj” damb es 
iniciaus deth nòm des mainatges. 

Èm contenti per esfòrç qu’auem hèt, e contenti tanben per coma a 
quedat eth nòste conde. Demoram que vos agrade e passésquetz ua 
estona entretenguda en tot liéger es aventures deth nòste rei Pauet. 

 

 

 

 

 

 

 

Eth conde lo podetz veir en:  http://blocs.xtec.cat/escriuem/educacion-infantila/

http://blocs.xtec.cat/escriuem/educacion-infantila/

Eth dia 3 de mai, es escolans/es de 4au, 5au e 6au anèren tà St.Beat Eth motiu siguec era 

realizacion d’ua activitat laguens deth projècte de Lengües estrangères que s’amie en centre, 

damb era collaboracion der estudi d’aguest pòble deth Departament dera Nauta Garona.  

Era jornada s'inicièc damb es presentacions per part des escolans/es des dues escòles, en tot 

dispausar atau dera oportunitat de méter en practica  mutualament es coneishences trabalhades 

enes respectives escòles de francés e castelhan.  

Posteriorament, es escolans/es deth nòste estudi s’organizèren en grops entà realizar es 

diferentes activitats e experiéncies restacades damb era aigua qu'auien premanit per auança es  

mèstres francesi. Era pression dera aigua, er isolament termic, era concentracion de mollecules, ... 

sigueren bèri uns des concèptes que  trebalhèren  pendent  tot eth maitin.  

Tà meddia, en tot adaptar-mos as oraris deth país vesin,  dinèrem toti amassa en un camp de 

fotbòl annèx ar estudi, a on dempús era mainadèra poderen hèr un partit de fotbòl pendent eth 

temps de léser.  

Finaument, pera tarde, anèren  a hèr experiéncies restacades damb era neteja dera aigua. En tot 

méter punt e finau a ua jornada plan profitosa damb toti es sentits. 

 

 

 

 

 

 

 

 

 

 

 

 

 

 

UA JORNADA PLAN                          

PROFITOSA! 

 Era mainadèra de tresau realizèc ua polida manualitat, en tot 
aprofitar es pèires que poderen trapar en nòste entorn. Es mès 
redonetes, non ac dubtetz pas que de ben segur les an trapat en arriu 
Garona. 

 Pendent quaqui dies ornèren eth colidòr deth nòste estudi  e  les 
poderen admirar toti aqueri/es que vengueren a visitar-mos  eth dia 
de pòrtes dubèrtes(23 de mai). 

 Es mainatges e mainades seguiren es instruccions que trapèren en sòn 
libre de lengua aranesa e coma podetz veir  eth resultat ei plan  
espectacular. 

 

 

 

 

 

 

 

 

 

 

 

 

 

 

 

Vos  agraden ??? 

Animaus de pèira 

~e prepaus:.un dc hèr ues figures dccomtlvcs plan espc­
Ciaus. :1 compdar dc ¡>è:ires. As de seguir :nh pe dem letm 
es mdtqucs que s'expnmisse1\ a ta seguida. 1-lamm un 
~rr.llòl. un conilh e \ta ::lbclha. 

L"tw.l es pt:u·cs e shuga-les ben. 

MATERIAUS 

- tfes pèires lises 
- pintura tà papèr 
- pincèus 
-retoladors de puota fina 
-un tròç de ficèla 
-un borrilhon de coton 
- papèr dc ceba 
- pega multiu:;i 
- vernis 

Quan e$ pèu·cs s•guen shmcs, pmt.a-les 
c~1dua d·un c-olor: gris er::t der :armtò l 
ròi e~ dclh conilh e nc•-a cr<t dem :1be~ 
lha. Er :uratòL l'autàs de phuar tOl , rnès 
cth conilh pòs deishar-lo mic,:i blanc, 
mici ròi, se vòs. Dèish<t·lcs shug~r. 

4 Qu<tn era pimum de c.'Olor :;iguc shut..a, 
sc cau. pima es cletalhs de d·.-mi colors. 
<:om son es hstrt!s dera abel ha. 

6 Vcrnissa cadua des figures 

~~~ 
S Oibo1sha w.mb ~ctol"clor ~e pun1:1 fin:t ~ 

em Cl~ des an•maus e pmta es pe~it i • • 
dctalhs: per e.xemplc. éth n:1s. .,..~ 

7 Quan siguen shmes. encola tamb pega 
era ficèla ar arratòt e eth borrilhon de 
colon ath conilh, entà hèr-lcs es cocs, e 
uns bocins de papèr de ceba ara abelha, 
com se siguessen es ales. 

ChCI)'1 Ü\\l~ lto; A!\ll3 ~~t !RRA\ 
)ugary li<CH 

trC\'ir:td:.1 e adapcaClon) 
P:ummón 

Hè uns dies es escolans de 6au cors anèrem entar Institut. 

Era visita siguec fòrça interessanta. Eth senhor que mos ensenhèc er institut se cridaue Ramon. Ramon mos 

ensenhèc es aules der institut, çò que haríem eth pròplèu cors. E  mos didèc que mancauen libres entara 

biblioteca e que les auríem de plaçar. 

Ja sabem qu’es dimèrcles e es diuendres non i a classe a compdar des dues dera tarde. Dempús anèrem 

tath pati e vedérem uns graffitis. Mos didec que haram un concors de graffitis e eth mès avalorat se pintarà 

ena paret dera escòla er an que tòque. 

Es classes d’educacion física les haram en Palai:  eth prumèr trimèstre haram jòcs, en dusau sauts e en 

tresau practicaram un espòrt, que serà eth bàsquet. Mos calerà portar caucèr tamb plantilha de color blanc 

o caramel. 

Tanben mos recebec eth director der Institut, que mos animèc a començar damb ganes pr’amor que calerà 

trabalhar fòrça. 

A estat fòrça interessant saber que mos demore eth pròplèu an! 

Nathaly, Fabián e Jessica. 

Es escolans e escolanes de prumèr que se posèren en estudi era 

setmana de cònvis hèren un esturion plan polit damb papèr maché. 

Aué, 19 de junh de 2012, l’an acabat e l’an batiat damb eth nòm 

de “ROBINSON”, nòm qu’a escuelhut Diego Palmas pr’amor que 

dèishe er estudi ja que torne tara tèrra des sòns pairs, Galícia.  

Se lo voletz veir ath naturau ei expausat ena connexion. Guardatz 

que ben les a quedat!!. 

Robinson e  

era classa des cèrvis 

Eth passat mes de mai tornèrem a participar en concors 

SUPERTICS cau díder que non auem hèt cap mau papèr, 

mès que mos a estat dificil poder gésser en ranking 

d’escòles pr’amor d’èster ua escòla petita.  

Auem hèt arribar era nòsta quèisha as organizadors e 

sajaràn de mielhora’c entath pròplèu concors. 

Felicitam ara classa de 5au pr’amor d’auer artenhut plan 

boni resultats, e particularament felicitat a Juan Daniel 

Zarate qu’a estat enter es 5 mielhors en ranquing . 

Notícies 

 

 

 

 

 

 

 

 

 

 

 

 

 

 

 

 

 

Eth passat 16 de junh i auec era entrega de prèmis Mn. Condò 

Sambeat.  

Deth nòste estudi sonque i auec tres escolanes que guanhèren un 

prèmi en apartat de diboish: Emilser  Escalante (2au), Ariadna 

Serrabona (4au) e Sol Celeste Aquino (4au).  

Vos transmetem eth missatge des conselhèrs e membres des jurat: 

Felicitats a toti es participants, escuélher un guanhador non tostemp ei 

un trabalh facil. Vos encoratjam a toti a contunhar participant. 

Ara qu’arribe er ostiu podetz dedicar ua estoneta a entretier-vos damb er ordenador. 

 

Entàs mès grani: 

 

En aguesta web traparatz fòrça jòcs entà desvolopar es abituds intellectuaus. 

 

       http://www.piensoyjuego.com/ 

 

 

Se voletz practicar er Anglés aguesta web vos 

permet formar paraules de diferentes 

categories: animaus, begudes, païsi, …, ei com 

un puzzle e cada còp era dificultat ei mès grana. 

Ei ua manèra divertida d’apréner vocabulari.  

http://www.minijuegos.com/Words/6910 

http://www.piensoyjuego.com/
http://www.piensoyjuego.com/
http://www.minijuegos.com/Words/6910

Se voletz passar ua bona estoneta damb era preistòria 

campatz aguest jòc: 

http://www.edu365.cat/nobadis/jph/poblat1.htm 

 

 

 

 

Entà mielhorar era nòsta ortografia en 

castelhan auem: 

http://www.edu365.cat/primaria/muds/cast

ella/ortografiate/index.htm  

 

 

 

Entà practicar era lectura en catalan des de CI 

enquià CS, tanben ac pòden sajar es de P5. 

http://www.edu365.cat/entrena/index.htm 

 

 

 

 

http://www.edu365.cat/nobadis/jph/poblat1.htm
http://www.edu365.cat/primaria/muds/castella/ortografiate/index.htm
http://www.edu365.cat/primaria/muds/castella/ortografiate/index.htm
http://www.edu365.cat/entrena/index.htm


 62 

 

Entàs mès petitonhs der estudi: 

  

En aguesta web traparatz un pialèr de jòcs damb es 

personatges infantils mès de mòda: Caillou, Dora la 

exploradora, Bob Esponja, ….  

Animatz-vos a jogar en tot apréner!! 

http://www.pequejuegos.com/juegos-infantiles.html 

 

Ua auta opcion entà hèr causes mès 

curriculares ei entrar en portal edu365.  

Es apartats mès interessants son eth de 

MATEMATIQUES e eth de LLEGEIX I 

ESCRIU  

http://www.edu365.cat/infantil/index.htm 

 

 

Eth hèt de qu’es activitats prepausades non siguen en aranés non influís en 

aprenedissatge des escolans. 

Un des aspèctes importants de recomanar activitats d’aguest caire ei 

desvolopar era competéncia digitau des escolan@s (domini der arrat, 

refortilhament de contenguts trabalhadi en classa, familiarizacion damb es 

naues tecnologies, ...). 

 

 

http://www.pequejuegos.com/juegos-infantiles.html
http://www.edu365.cat/infantil/index.htm

